DIPHETOGO TSA MO LEKGETONG

(TSE DIAMANG MALOKO A PROVIDENT FUND

MINEWORKERS
PROVIDENT FUND

Go tloga ka di 1 tsa March 2021, madi otlhe a a duelwang go tswa mo matloleng a provident fund le a provident preservation fund a tlile
go tshwarwa go tshwana le madi a a duelelwang go rola tiro go tswa mo matloleng a phenSene, mo matloleng a pension preservation fund
le mo matloleng a retirement annuity fund. Seno se raya gore go tloga ka di 1 tsa March 2021, ga go tle go tlhola go nna le pharologanyo
magareng ga matlole a provident fund le matlole a phenSene, ka gonne madi a a tsenngwang mo matloleng ano le madi a a duelwang go
tswa mo matloleng ano a tlile go tshwarwa ka tsela e e tshwanang kwantle ga pharologanyo.

MALOKO A MATLOLE A PROVIDENT FUND LE A PRESERVATION FUND A TLILE GO TSHWANELA GO:

\ REKA PHENSENE FA BA ROLA TIRO:

e Maloko a matlole a provident fund le a preservation fund a tlile go tshwanela go dirisa 2/3 ya madi a bone a ba a boloketseng go rola tiro go reka phensene e
e patelesegang.

e Taelo ya madi a a kompa a a kana ka 1/3 le madi a a kana ka 2/3 ya ngwaga le ngwaga e tlile go dira mo mading otlhe a go rola tiro, kwantle ga moo madi otlhe
a go rola tiro a o tshwanelang go a amogela eleng R247 500.00 kgotsa kwa tlase.

ﬁ MADI A O NANG LE DITSHWANELO TSE DI KGETHEGILENG MO GO ONE A SIRELETSEGILE:

Madi otlhe kgotsa madi ape fela a a bolokilweng mo letloleng la provident fund ka di 1 tsa March 2021 (eleng letlha le gotweng ke “T-Day”) a tlile go sirelediwa e le akhaonto
ya madi a leloko le nang le ditshwanelo tse di kgethegileng mo go one, a sireleditswe mme ga a tle go amiwa ke diphetogo tseno. Leloko le tlile go nna le tshwanelo ya go
goga madi otlhe a mo akhaontong e le nang le ditshwanelo tse di kgethegileng mo go yone ka nako ya fa a rola tiro. Leloko le tlile go tshwanela fela go reka phensene ka
2/3 ya madi a a bolokilweng go tswa mo mading otlhe a a tsentsweng mo letloleng mmogo le mo kgolong ya one a a tsentsweng mo letloleng go tloga ka di 1 tsa March
2021 (eleng akhaonto ya leloko ya madi ao a senang ditshiamelo tse di kgethegileng mo go one).

Sekai:
.| Leloko la ga jaana la letlole |a provident fund le le rolang tiro (fa a sena go fittha mo ngwageng ya ka gale ya go rola tiro) ka di 31 tsa March 2025, o tlile go nna
‘: le akhaonto ya madi ao a nang le ditshwanelo tse di kgethegileng mo go one le akhaonto ya madi ao a senang ditshwanelo tse di kgethegileng mo go one mo
Letloleng. Akhaonto ya madi a leloko le nang le ditshwanelo tse di kgethegileng mo go one e bopilwe ka madi otlhe a a bolokilweng le kgolo e e diragetseng
mo go one go fitlha ka di 1 tsa March 2021. Akhaonto ya madi a leloko le senang ditshwanelo tse di kgethegileng mo go one e tlile go bopiwa ka madi otlhe a a
tsentsweng mo Letloleng go tloga ka di 1 tsa March 2021, le kgolo e e diragetseng mo go one, go fitlha ka nako ya go rola tiro. Leloko leno le le rolang tiro le tla bo le na

le tshwanelo ya go tsaya madi a kheSe, eleng a akhaonto ya madi a leloko le nang le ditshwanelo tse di kgethegileng mo go one le go fitlha go 1/3 ya akhaonto ya madi a
leloko le senang ditshwanelo tse di kgethegileng mo go one, kwantle ga fa akhaonto ya madi a leloko le senang ditshwanelo tse di kgethegileng mo go one e na le madi a
a kafa tlase ga R247 500.00, mme fa go ntse jalo madi ano otlhe a ka duelwa kheSe.

DITLAMORAGO TSA DIPHETOGO TSENO TSA LEKGETHO:

e Mo malokong a ga jaana a matlole a provident fund a a nang le dingwaga tse di kafa tlase ga 55:
Maloko a a nang le dingwaga tse di kafa tlase ga 55 ka di 1 tsa March 2021 a tlile go angwa ke diphetogo tseno ka gonne Letlole la bone le tlile go tshwanela go tthama
diakhaonto tse pedi tse di farologaneng, akhaonto ya madi a leloko le nang le ditshwanelo tse di kgethegileng mo go one le akhaonto ya madi a leloko le senang ditshwanelo
tse di kgethegileng mo go one.

Lefa go ntse jalo, maloko ano ga a angwe ke diphetogo tseno gotlhegotlhe, fa ba tswa mo matloleng a bone ka go leboga tiro, ba lelekwa mo tirong, ba kgaolwa mo tirong,
jalo le jalo. Ba tlile go nna ba na le tshwanelo ya go dira topo ya madi a bone otlhe e le kheSe a le kompa.

e Mo malokong a ga jaana a matlole a provident fund a a nang le dingwaga tse 55 kgotsa go feta moo ka di 1 tsa March 2021:

Maloko a a nang le dingwaga tse 55 kgotsa go feta moo ka di 1 tsa March 2021 ga a tle go angwa ke diphetogo tseno gotlhegotlhe. Letlole le tlile go tswelela pele le na
le akhaonto e le nngwe fela mo go bone, eleng akhaonto ya madi a leloko le nang le ditshwanelo tse di kgethegileng mo go one. Madi a bone a ba a bolokileng a tlile go
tshwarwa go tsamaisana le ditaelo go ya kafa di dirang ka teng ga jaana, go ikaegile ka gore ba tswelele ba le mo letloleng leno kgotsa ka gore ba boloke madi bone a ba a
bolokileng mo letloleng la preservation fund. Fa ba fudutsha madi a bone go tswa mo letloleng la bone la pele ba a fudutshetsa mo letloleng le lengwe, ba tlile go tswelela pele
ba na le akhaonto ya madi a leloko le nang le ditshwanelo tse di kgethegileng mo go one, lefa go ntse jalo, letlole la bone le leswa le tshwanetse go dira akhaonto e ntshwa,
eleng akhaonto ya madi a leloko le senang ditshwanelo tse di kgethegileng mo go one, eleng e go tlileng go tsenngwa madi otlhe a maswa mo go yone go tloga ka letlha le a
fudutshitseng madi ka lone, mmogo le kgolo e e diragalang mo go one. Akhaonto eno e tlile go laolwa ke taelo ya go aba madi ya 1/3 le 2/3.

e Bathapiwa ba baswa:
Bathapiwa botlhe ba baswa ba ba tsenang mo matloleng a provident fund go tloga ka di 1 tsa March 2021 ba tlile go tlangwa ke diphetogo tseno mme Letlole le tlile go nna
le akhaonto e le nngwe fela ya madi a leloko le senang ditshwanelo tse di kgethegileng mo go one; eleng se se rayang gore fa ba rola tiro, ba tlile go tshwanela go dirisa 2/3
ya madi a ba a boloketseng go rola tiro go reka phenSene.

Fa go ka diragala gore o nne le dipotso dipe fela tse di rileng malebang le seno, re kopa gore o ikgolaganye le Letlole kwantle ga tikatiko.



